
Camaño eta besteak omendu dituzte
ZIZURKIL�Herenegun gauean egin zuen Urkamendi elkarteak urteroko omenaldia Tourreko
lehen euskaldunari, Iker Camañori. Beste zortzi kirolari ere —gehienbat txirrindulariak— goraipatu
zituen. Ezkerretik hasita, bederatzi omenduak: Julian Gorospe, Iñaki Juanikorena, Xabat Otxotorena,
Arantxi del Rio tolosarra, Modes Iraola tiro txapeldun zizurkildarra, Agustin Aranzabal, Iker Camaño,
Pello Ruiz Cabestany eta Mikel Astarloza. J.SAIZAR�7

Carlos Ballesteros irabazlea Jon Urkaregi alkatearekin. O.ESKITXABEL

TOLOSA-IBARRA�

Titirijaiko
lehen saioak
Mexiko eta
Hungariatik

Gaur ere zer ikusi
izango da�4



Bizitzaren
balioa

Gure esku baleude bi-
zitzaren nondik nora-
ko guztiak, alde ede-

rrean biziko ginateke! Baina
tamalez edo zorionez ez da
horrela.

Gertaera latzak ditut aste
honetan zutabe honetarako,
ez nahi dudalako, inguruak
horixe ekarri digulako bai-
zik. Egunotan ikusi eta en-
tzun ditudanak besterik ez
dira eta zer pentsatua eman
dit horrek.

Zer egin goizaldean zure
bila etorri eta etxetik urruti-
ratzen zaituztenean?  Ez dut
inoiz horrelako unerik bizi
izan, baina ez dago asko
pentsatu beharrik zein go-
gorra izanen den iluntasu-
nak hartzen zaituen mo-
mentua. Garik bere kan-
tuan zioen bezala: «Mundua
jausi zaigu gainera».

Eta bada, mundu hori
bera derrepentean gainera
etorri zaienik ere, pentsa-
tzeko astirik eta aukerarik
ere eman gabe. Lantzeko is-
tripuan iluntasunak ez bai-
no, lainoak irentsi zituen bi
kamioi gidariak. Horrelako-
etan ez dago abisurik ezta
ezbeharra ekidingo duen
seinalerik ere. Bai ordea
etxekoentzako abisua.
Hauek berriz, mundurik bai
al den galdetzen diote eu-
ren buruari. Baina  datorre-
na onartu beharra dago
atsekabez bada ere.

Eta zera galdetzen diot
neure buruari, ez al da aski
munduak berak ekartzen
dizkigun nahigabe hauekin
bizitzea, guk geuk sortarazi
gabe? Ez dut inoiz ulertu
ezta ulertuko ere, nola de-
montre datorkion senarrari
bere emaztea jotzeko gogoa
eta balorea. Zeinek ematen
dio txikizio horiek egiteko
eskubidea?

Mundu aldrebesatu ho-
netan batzuk zorte txarrean
ona izan dutela aitortzen
dute. Onaren eta txarraren
artean aukeratu egin nahi
nuke nik. Horregatik zorte
onaren ilaran jarriko naiz
zain, abisu txarrik inoiz jaso
ez dezadan.

UUZZTTUURRRREETTIIKK�
KRISTINA URRUTIA

Hileta segizioa Tolosako Sakramentinoetan 1936an
ARGAZKI ZAHARRA�1936 urteko argazkia dakarkigu gaur
sail honetara. Tolosako Sakramentinoen elizaren inguruan,
Kondeko Aldapatik behera, egindako hileta baten segizioa ikus

daiteke. Urte hauetan auzo hori zenbat aldatu den ikusteko balio
du dokumento grafiko interesgarri honek. JESUS ELOSEGI IRAZUSTA.
‘TOLOSALDEA BERE TESTAMENTUETAN (1760-1860)’ LIBURUTIK. 

«Hartzak irauten badu,
seinale baliabideak behar

bezala mantendu ditugula»

JAIONE ASTIBIA

Azaroaren 17an Juan Zelaia
saiakera saria jaso berri du
Hartzak Pirinioan XXI. mende-
an lanarekin. Liburuxka hau
Pamielak argitaratuko du,
Upain Sailean. Hau aitzakia
hartuta berarekin egon gara
horretaz.
Zer baldintza bete behar ditu
hartza bizitzeko moduko in-
guruneak?
Hartza eta pertsona milaka ur-
tetan bizitu dira ondoan, beti
gerran, baina batera. Hartzak
jasaten du inguruan gizakia bi-
zitzea, baina modu tradiziona-
lean: nekazaritzatik, abelzain-
tzatik... Baina nekez, pista be-
rrien, eski pista... Horrelakoak
ez ditu hain erraz jasaten. Ere-

mu zabal eta lasaiak behar
dira, besterik ez. Pirinioetan
habitata, bizileku modura, oso
ongi kontserbatuta dago, baina
beraren erabilpenak gehiago
arautu behar dira. Asturiasen,
Leitza baino askoz handiago
den herri batetik, oinez ordu
beteko bidera bizi dira.
Eta horrelako lekuak badau-
de, zerk huts egin du?
Suzko armak sortuz geroztik
dago presio jasangaitz hau. Ez-
pataz eta makilez ibiltzen zire-
nean ez zegoen horrelako ara-
zorik. Pirinioetan oso gutxik
iraun dute egun arte eta gaine-
ra ez zaie pakean utzi. Duela 10
bat urte, 12 hartz zeuden, ba-
bestu izan balituzte aurrera
aterako ziren eta egun beste
egoera batean egonen ginate-

Hartzak bizirauteko, bertakoek nahi behar dutela dio gaiari
jarraipen zehatza egin dion biologo honek, eta horretarako

gizartea zerbait emateko prest egon behar dela

MMIIGGEELL  MMAARRII  EELLOOSSEEGGII�BIOLOGOA

keen. Horrela ez. Jarduera ba-
tzuk arautuz gero, abelzaintza,
ehiza, turismoa eta basozain-
tza, kontserbatzea lortu daite-
ke. Begira, hartzak mantentzea
lortzen bada, ingurunea ere
mantendu den seinale izanen
da, berak behar duen eremu
hori lasai utzi eta bestelako
azienda, nahiz landareak ere
ugaritu eginen lirateke: ugatza,
basoilarra, okil beltza, sa-
rrioa... hainbat espezierentzat
onuragarri suertatuko litzate-
ke, horrela esate baterako ehi-
za ere ugarituz eta bertako jen-
dearentzat ere onurak ekar li-
tzake, ongi kudeatuz gero.
Batez ere bertakoek nahi be-
har dute eta ingurune horrek
ezaugarri bereziak behar ditu:
arautua, kudeatua eta zaindua.

Hau guztia, bertakoei ez zaie
deus kosta behar, baizik eta
horrela mantentzeagatik eta
hartza hor izateagatik, onurak
jaso behar dituzte. Horrela lor-
tuko da bertakoek aldeko iri-
tzia izatea. Eta hau guztia admi-
nistrazioek egin behar dute,
goitik.
Hain justu, saritu dizuten lan
hau horrexetaz ari da?
Bai. Hara, Bearnen ez dute har-
tzik ikusi nahi bertakoek, guz-
tiz kontrako jarrera dute. Bada,
nire ustez, jendea hezi egin be-
har da, informatu eta kontu
handiz zaindu behar dira, ba-
tez ere artzainen kasuan, kalte-
ordainak eta konpentsazioak
ere bai. Horrela lortuko da zer-
bait. Ikuspuntu urbanotik ere
aztertu dut gaia eta ikusi dut,
kultura tradizionala era bate-
koa dela eta hiritarra osotara
desberdina.
Nori bideratuta dago lan
hau?
Kontserbazioa interesatzen
zaion edozeini. Eta hartzaren
aldeko eta kontrako iritzia du-
ten guztientzat da.
Nola planteatu duzu lana?
Aldeko faktoreak, aurkakoak,
ingurune batekoen, bestean,
horien buruan sartu naiz eta
beren arrazoiak ulertzen saia-
tu naiz, eta baldintzapen guz-
tiak kontutan hartu, eta atera-
bide egokiak aurkitzen saiatu
naiz.

Zer egingo
zenuke
Leidorren?
Kafe antzokia, argi eta garbi.
Zertarako? Tolosako gazteek
(eta ez hain gazteek) bere jaio-
terrian ondo pasa ahal izateko.
Tolosan xalxa falta larria dago,
bai, larria. (Eskerrak batzuk
irauten dugun, bestela...). Ka-
fen antzoki bat sekulakoa izan-
go zen, antzerkiak, kontzer-
tuak, erakusketak, juerga, ligo-
teoa... Ez al dugu gazteok
disfrutatzeko eskubiderik?
Nahikoa da, Tolosako gazteen
eskaerei erantzuna emateko
ordua da. Gora kafe antzokia!
Ahh! Lekua? Iparragirre edo
Abastos, bua... sekulakoa, bai,
sekulakoa izango zen.

NI NEU

Ba nik nahiago dut Illunbe.
Gazteon beharrak hobeto ase-
tzen ditu, ligatzeko egokiagoa
da (jende gehiago dihoa eta
giro ezberdintakoa), juerga
handiagoa dago, jai parte-har-
tzaileak sustatzen ditu, eta

WWEEBBGGUUNNEETTIIKK�

abar. Kafe Antzokia jartzea ez
legoke gaizki (suposatzen dut
Tolosako komunitate euskal-
abertzalearentzat interesga-
rria izan daitekeela), baina ni
neu ez nintzateke inoiz joango.
Tolosan ia 20 mila pertsona
gara, eta gazteontzat, orokorre-
an, interesgarriagoa da Ilunbe,
nire iritziz. Muxu bat guztion-
tzat.

ITZIAR GARMENDIA

Bai,bai,bai, kafe antzokiari bai!
Tolosako gazteen ongizatea
kontutan hartzeko ordua iritsi
da! Tolosako bizitza kulturala
eta «juerga» giroa lurretikan
daude. SOS! Kafe antzokia ir-
tenbidea!

IMANOL

Tolosako gazteon juerga Ilun-
ben ziok!!! Portzierto, gazteok
behin da berriro eskatzen
deun merkatalgunean ideia
berreskuratu nahi nikek. Gaz-
teon behar larria dek!!!

HERRIKO GAZTEON

IZENEAN�IKAZTEGIETA

Merkatalgunea zertarako?
Kontsumismoa indartzeko?

Globalizazioa indartzeko? To-
losak ez du inondik inora ho-
rrelakorik behar. Tolosak badu
komertzioa, badu zinema. He-
men kontzertuak, funtzioak,
kultur ekintzak, gazteek artea
garatzeko espazio irekia, eta
noski, gau giroa (Kafe Anzto-
kia). Gau giroa egotea ezinbes-
tekoa dela iruditzen zait, gazte-
ok bere herrian disfrutatzeko,
eta ez, orain askok egiten du-
ten bezala (‘normala’ den mo-
duan), ondo pasatzeko beste
leku batera joan behar izatea.
Tolosarrak garenok behintzat,
beste herri bat posible dela
pentsatzen dugu, herri kreati-
boa, herri dinamikoa. Tolosa.

TOLOSAR 1�TOLOSA

Tolosan juerga falta larria da-
goela argi dago,baino gauza ez
da sekulako makrosalak jar-
tzea, horretarako joan dadila
jendea Ilunbera. Hemen taber-
na berriak behar dira, interes-
garriagoak, edota Kafe Antzoki
batek asko indartuko zuen To-
losako gaua. Ez da erreza, bai-
na, ezin daitekeena egin, irten-
bide errezena eta komertziale-
na hartzea da. Tolosak beste

behar batzu ditu. Ah! Eta liga-
tzearena? Ilunben ligatzen
dela? Eta Tolosan zergatik ez?
Beti berdinak gaudelako? Ez
dakit... erreflexionatzea eska-
tzen dut. Ondo ibili!

HERRITAR 1�TOLOSA

Tolosan espektakulo falta la-
rria dago. Tabernak animatu,
festak bultzatu, ekitaldi ezber-
dinak egin tabernetan. Perfor-
mance, gogo edo nahi duzue-
na, baina Donostiako giroa
hona ekarriz gero, gazteak ez
gara Donostiara joango, he-
men geratu baizik.

TOLOSAR ANIMATUA�TOLOSA

Ze kristo pasatzen ai da gure
herri hontan! Azkenian gazte
guztiak uxatu ditu Udalak eta
taberna hauek. Lanbatatan be-
tiko lau txikiteroak aurkitzen
diteu ta etzait normala irudi-
tzen 18.000 biztanle dituen
gure herri hontan giroik ez eo-
tia lanbata gau batian. Galdetu
izan nun jendeai zergatik etzan
ateatzen lanbatatan, ta hauek
erantzun: giroik ez dao ta! Nor-
mal, jendia ez bada ateatzen,
giroik ez ta emigratu behar,

porzierto, ni Beasain alde in
bear izan det azkenian.

GABARAIN�

Argi dago bi arazo daudela:
Leidor aretoarekin zer egin eta
gau giroa nola berreskuratu.
Ene iritziz biak uztartu behar
dira. Lan egin behar da gau-gi-
roa hobetzeko eta, horretarako,
kontuan hartu beharreko erre-
ferentea izan behar du Leidor
aretoak: jendea erakartzeko
erabili behar da, baina gero
jendeari beste zerbait ere
eman behar zaio (tabernetako
giroa).

RAFAEL

Kultur ikuskizunetarako le-
kuen falta nabaria da Tolosan.
Aurreko larunbatean Beotiba-
rren dantza jaialdirako eszena-
tokia prestatzen ezin izan zuten
hasi pilotariek partiduak buka-
tu arte. Datorren astean pilota-
riek ezingo dute erabili txo-
txongiloak daudelako.Ezta Mu-
sika Bandak bere entsegu
lekua Gorosabelen, txotxongi-
loengatik baita ere. Noiz arte
horrela?

JON ALKORTA�IBARRA

PPEERRTTSSOONNAALLKKII�

�Leitzarra� 1970eko martxoaren 14an jaioa�Biologian
lizentziatua eta basogintzako ikasketak�Lanbidez basozain bada
ere, ingurugiro hezitzaile, hizlari, artikulista, Pangea espedizioan
izana�Hegaztiak eta hauen migrazioak, hartza... aztertu ditu

Bertsolari bat? Maialen Lujanbio. Dantza bat? Leitzako Inguru-
txoa. Gustuko doinu bat? Asko... A zer plazerra... Leitzako txoko
polit bat? Asko. Plaza bera. Zakar bat? Porlanez betetako bat.

Ondorioren bat atera duzu
zure lanean?
Bai. Hartza espezie sinbolikoa
dela gizakiarentzat. Arreta be-
rezia jasotzen du orain ere, gai-
nerako animaliak baino gehia-
go: arbasoetandik pertsonak
identifikatuta sentitzen dira,
kulturala eta biologikoa da. Ba-
lio handikotzat jotzen dugu.
Piriniotan hartza mantentzea-
ren aurka dagoen batek zer
esanen luke?
Hartzak izateak mugak beste-
rik ez ditu ekartzen: ezin ehiza-
rik egin, ezin aterperik eraiki,
ezin pistak ireki, eski pistarik
ireki, beti ezin...
Eta aldeko batek?
Hartzak izateak suposatzen
du, Pirinioak kontserbatu ditu-
gula ere osotasunean eta gau-
zak ongi eginez gero, bertako-
ek ere etorkizuna ziurtatuta
izan behar dute. Espezie ho-
nek zeharka ere, onura asko
ekar litzake.
Balantzan jarri eta erabaki,
ala mantendu?
Mantendu. Kalterik jasaten

bada, ordaindu eta onurak es-
kaini. Ikusi egin behar dute ba-
liabideak eskainiko zaizkiela,
konpromisoa hartu eta bete
eginen dela. Eta bizirauteko,
noski, eskatu egin behar dira,
ez dago beste erremediorik.
Informazioa izatea ezinbeste-
koa da iritzi bat eraikitzeko . 
Bai.Baina politikoen konpromi-
soa behar da, ordea. Beraiek
bete behar dute papera.
Arestian kulturala ere badela
esan duzu hartzarekiko du-
gun arreta. Horixetan bihur-
tuko da, edo eutsiko dio?
Orain dena beltza ikusten dut,
2004. urtean, azken emea hil-
tzen ikusita. Baina, akaso, ho-
rrelako gertakari latzak buelta
emanaraziko dio: seinale ingu-
runeko baliabideak behar be-
zala mantendu izanen ditugu-
la, gerokoenak arriskuan jarri
gabe.
Hartza ikusi duzu inoiz?
Asturiasen bai. Pirinioetan
arrastoak, oinatzak bakarra.
Hitz batean. Nolakoa da?
Zaila da hori... Earra.JAIONE ASTIBIA

JAIONE ASTIBIA

Atzo, Titirijai 22. Txontxongilo-
en Jaialdia hasi besterik ez zen
egin eta jada, mundu zabaleko
hainbat herrialdetako lanak
ikusteko aukera izan zuten, ai-
sirako Titirijaiaren aldeko
apostu egin zutenek. Gainera
aitatu behar da, jaialdia beste
herri batzuetara ere hedatu
zela atzokoan, Ibarrara esate
baterako.

Horrela, asteburua ongi has-
teko gogo biziz agertu ziren
Ibarrako Kultur Etxera,neskato
eta mutiko kozkor mordoa, be-
ren guraso edota aiton-amo-
nak ondoan zituztela. Aretoa
beteta ageri zen: Mexikoko
Mano y Cotramano taldea ikus-
tera joanak ziren, Titirijugando
lanarekin gozatzera.

Eta gozatu ederra hartu zute-
lakoan gaude. Izan ere, aurren
aurreneko txistu soinuak en-
tzuterako, oholtza gainean ger-
tatzen zenari adi asko errepa-
ratu baitzioten ikusle ttikiek
eta ikuskizunak eskatzen zuen
heinean, zuzenean parte har-
tzeko prest izan ziren, egileare-
kin berehalako hartuemana
sortuz. Ikuskizuna, Mexikoko-
ak izaki, gazteleraz zen, hori
zela eta «ez dakit ulertuko du-
ten», zioten heldu batzuk, eta
Carlos Converso lana eskain-
tzeaz arduratu zenak berak
ere, ondoren HITZAri adierazi
zionez, kezka sortu izan zion
horrek: «Batez ere gure hitz eta
esanerak ulertuko ez ote zituz-
ten», argitu zuen, «baina eder-
ki erantzuten zutela eta asko-
tan aurreratu ere egiten zirela

TXOTXONGILOAK�

Txontxongiloen munduan lan egiteko
modu desberdinen erakusgarriak 

Ehun puskaz egindako eszenografiaz eta eskuez baliatuz, saio polita eskaini zuten mexikarrek. J. ASTIBIA

ikusita, oso lasai eta oso gustu-
ra aritu naiz jolasean. Azken fi-
nean, dituzun baliabideekin,
arreta piztu, komunikazioa
trasmititu eta lortzea da ga-
rrantzitsuena», zioen. Eta egia
da,oso baliabide tekniko gutxi-

Soinuez baliatuz «kontatu» zuten amodiozko istorioa. J. ASTIBIA

SALGAI
Taberna. Gazte taberna salgai.
Tolosan. 660 178183.
Autoa. Ibiza GT-TDI (110); 84.000
km. eta extrakin. 665 707757.

Motorra. Honda NSI 80koa Tavi
eskapearekin. 665 707757.

LANA
Emakumea. Bi haur zaintzeko

emakumea behar da. Telefonoa: 615
727384.
Sukaldaria. Tabernarako sukaldaria
behar da asteburutan lan egiteko.
943 691933.

iragarki laburrak�

22000044  TTIITTIIRRIIJJAAII�

GAUR, IGANDEA

12:00, Kultur Etxea.
Brakabrik Theatre (Frantzia):
Burbuilatik.
17:00 eta 19:30, Kasinoa.
Natalia Kairali (India):
Daksahyagan Pavakathakali.
17:30 eta 20:00, Beotibar.
Pitra Putli (India): Swaagat-
Festa Rajhastanen.
18:00, Gorosabel. Mano y
contramano (Mexiko):
Titirijugando.

BIHAR, ASTELEHENA

10:30, 15:00 eta 18:30,
Kultur Etxea. La Gaviota
(Espainia): El gato con botas.
10:30 eta 15.00, Beotibar.
Pitra Ptuli (India): Swaagat-
Festa Rajhastanen.
11:00 eta15:00, Kasinoa.
Fernan Cardama (Espainia):
La vuelta al mundo en 80
dias.
11.00 ,15:00 eta 17:30,
Leidor. El Retablo (Espainia):
Sueño de una noche de
verano.
12:00 eta 15:00,
Gorosabel. Dar Dar (Euskal
Herria): Egizu lo Tartalo.
20:30 eta 22:30, Kasinoa
(helduak). Aakar Puppet
Theater (India): Amar Singh
Rathod.

rekin,batzutan esku hutsez ere
bai, eta inprobisaizoari tarte
handiak eginez, hangoen arre-
ta lortu zuten.

Bestelakoa izan zen, ordea,
Hungariakoek jendez lepo ze-
goen Kultur Etxeko aretoan,

arratsaldez eskaini zuten
saioa. Tresna asko, sotoetan
eduki ohi diren trasteak, ziren
protagonista kasu honetan eta
soinuak zuen garrantzia: tras-
teek beraiek kolpatzean atera-
tzen duten soinuaren erritmo
desberdinak ziren «elkarrizke-
ta». «Errepertorioari» zehatz
jarraitu beharra zuten lanean
ari zirenek. Eta ikusleek ere adi
jarraitu zuten, txapa- soinu eta
klaketeko zapata-soinuaren
harira, kontatu zuten amodioz-
ko istorioa. Hitzik esan gabe,
soinuaz baliatuz lortu zuten,
kasu honetan komunikazioa
bideratzea.

Bitartean, Indiatik etorritako
talde bateko hainbat kide, he-
rriko kaleetan barrena ibili zi-
ren, zaldiko koloretsuz jantzita,
buruhandiak tartean, perkusio
soinuarekin, euren atzetik nes-
ka-mutiko sarda zutela.Aretoe-
tan ez ezik,atarietan ere, txon-
txogilo-festa honen zantzuak
nonahi topa litezke.

Salmenta onak
eta giro bizia
izan ziren atzo
protagonista

Barazki eskaintza
zabala eta perretxiko
ugari ikus zitezkeen
atzo postuetan

PABLO ALBERDI

Egun eguzkitsua eta alaia
bizi genuen atzo Tolosako
azokan; erosle eta bisitarien
kopurua pasa den asteburu-
koa bezainbestekoa izan ez
bazen ere, salmentak eta giro
ere biziak izan ziren.

Produktuen aldetik berdu-
ra eta perretxikoen eskaintza
aipatu behar da. Barazkien
artean, tamaina handiko eta
kalitateko porru eta azena-
rioak aipatu daitezke. Pasa
den asteko eguzkia lagun,
perretxiko ugari zegoen;
onddoak, ziza horiak, niska-
loak, gamuzak, mendiko an-
gulak eta galanpernak zeu-
den, besteak beste, salgai.

AZOKA�

Zerkausia merk. gares.

Bertako produktuak
Onttoa 20,00 24,00
Ziza horia 15,00 -
Gibelurdina  18,00 -
Galanperna 15,00 -
Mendiko angula 15,00 -
Usoa 5,00 -
Eperra 7,00 -
Erbia 20,00 -
Kalabaza 1,50 3,00
Tol.babarruna 8,00 12,00

Produktu ekologikoak
Kalabaza 1,60 3,04
Sagarra 2,00 3,00
Patata 1,50 -
Arroza 1,90 2,00
Arbi morea 4,00 -
Tipula 1,75 2,00
Aza 1,00 -

Berdura plaza
Lila 1,20 -
Krabelina 4,80 -
Txilarra 4,00 -
Konifera 6,00 -
Ziklamena 3,50 6,00
Larrosondoa 6,50 -
Erromeroa 4,00 6,00
Azalea 3,50 10,00

TOLOSA�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Leitzaran autob.: 948 221015
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888
�Txolarre Irratia: 69 80 38

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Iturrioz, I. Euskal Herria 3
(Ibarra). 67 09 15
Plaza, M. Elbarren 36 (Leitza).
112
Bihar. Olarreaga, J. Martin Jose
Iraola 10 (Tolosa). 67 24 38
Erbiti, O. Lizarraga 7 (Leitza).
112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

AAiizzttoonnddoo  bbaaiillaarraakkoo
zzaazzppii  aarrggaazzkkii  ssaarriittuu
ddiittuuzzttee  uuddaalleettxxeeaann

OLAIA ESKITXABEL

Lau gai izan zituzten aukeran
Aiztondoko argazki rallyan
parte hartu zutenek: Adunako
eliza, Larraulgo panoramika,
Alkizako Belako harkaitzak eta
Zizurkilgo Otaño plazako
zuhaitza (100 urte beteko di-
tuena).

LARRAUL�KULTUR ASTEA

Guztira, hogeita hamasei izan ziren argazki rallyan parte
hartu zutenak; horietako, zazpik jaso zuten saria atzo 

Aiztondo-k antolatutako argazki rallyan saritutakoak. O.ESKITXABEL

Hogeita hamasei izan ziren
parte-hartzaileak. Eta, epaima-
haia Elena Vazquezek eta Iñaki
Edrosok osatu dute.

Atzo, Kultur Asteko egita-
rauaren baitan, erakusgai jarri
zituzten Larraulgo udaletxean
rallyan ateratako eta epaima-
haiak aukeratutako 31 argazki.

Pixkanaka pixkanaka jen-

dea erakusketara hurbiltzen
joan zen; tartean, irabazleak
aurkitzen ziren. 17:15ak alde-
ra, sariak banatzen hasi ziren;
zazpi argazki saritu zituzten.
Horietako lauk, accessita es-
kuratu zuten, hau da, rallyan
zehaztutako gaietako baten in-
guruko argazkirik onenaren
saria. Gainontzeko hirurak, be-
rriz, gai libreko irabazleak izan
ziren.

Kultur Astea gaur amaituko
da; goizetik hasita iluntzera bi-
tarte askotariko ekitaldiez go-
zatzeko parada izango dute la-
rrauldarrek.

TOLOSA�

Irabazi eta lehen
postuan darrai
futbol taldeak
4-1 irabazi zion Tolosa C.F.
taldeak Oiartzuni atzo; garai-
pen horri esker sailkapene-
an lider izaten jarraitzen dute
tolosarrek. Lehenengo zatia
nahiko orekatua izan zen;
hamalaugarren minutuan to-
losarren lehenengo gola iri-
tsi zen Gorkaren eskutik. Bi-
garren zatian, hainbat alda-
keta egin eta gero, tolosarrek
menperatu zuten jokoa: «Oso
ondo jokatu dugu, eta oiar-
tzuarren jokoa okertzen joan
da», azaldu du Jose Mari San
Sebastianek, Tolosa C.F.ko
delegatuak. Hiru gol sartu zi-
tuzten tolosarrek bigarren
zatian; oiartzuarrek denbo-
raz kanpo, 93. minutuan sar-
tu zuten partidako gol baka-
rra. Hurrengo partida larun-
batean, abenduaren 4ean,
jokatuko dute Bergaran.

LEITZA�

Min hartuta,
galdu egin zuen
Barriolak
Aimar Olaizolaren aurka jo-
katu zuen herenegun gaue-
an Abel Barriolak. Hasieratik
aurre hartu zion pilotari goi-
zuetarrak eta tanto bat egite-
ko asko saiatu behar izan
zuen Barriolak. Markagailua
Olaizola II.aren alde, 4-9 ze-
goenean, paretaren ondo-
ondotik zihoan pilotari eman
nahian min hartu zuen leitza-
rrak. Aldageletara joan zen,
«min handiarekin eta arnasa
hartzeko zailtasunak zitue-
la». Berriro jokatzera atera
zen arren, ezin izan zuen par-
tidan sartu; hala ere, arriska-
tzen saiatu zen, baina ezin
izan zuen gauza handiegirik
egin. Bederatzi tantotan ge-
ratu zen Barriola.

ALEGIA�

Eguberritako
loteria salgai,
bazkideentzat
Pasa den azaroaren 16az ge-
roztik salgai aurkitzen da Ju-
bilatu Elkartean Eguberrie-
tako loteria. 04.251 zenbakia
da salgai dagoena; bost eu-
roko partizipazioak dira. Da-
torren asteartea, azaroaren
30a, bitarte bazkideek soilik
izango dute loteria zenbaki
hori eskuratzeko aukera.
Hortik aurrera, geratzen di-
renak nahi duten guztiek
izango dute erosteko aukera.

Elkartearen 25. urtemugan, korrika
VILLABONA�Abenduaren 8an, Zunbeltz
elkartearen 25. urtemuga dela-eta hainbat
ekitaldi izan ziren atzo. Arratsaldean,
haurrentzako krosa egin zen; hiru eta hamalau
urte bitarteko 60 haur inguruk hartu zuten

parte bertan. Izerdi pixka bat bota ondoren,
txokolate beroa banatu zuten partehartzaileen
artean. Bitarte horretan helduak, musean aritu
ziren; gauean, berriz, bertso afari sorpresan
izan ziren. O.ESKITXABEL

SSAARRIITTUUAAKK�

GAI LIBREA

�Carlos Ballesteros.
�Carlos Mediavila.
�Leire Arreseigor.

ACCESSIT-AK

�Daniel Alvarez.
�Adriana Villalon.
�Javier Quiros.
�Julian Gil.



«Estilo ezberdinak nabaritu ziren
eszenatokian; progresio bat»

IRATXE ETXEBESTE

Balorazioak ehunka egin dai-
tezke. Mila eta bat alderdi ez-
berdinetatik Izatez, dozena bat
baino gehiago bildu ditu HITZAk
joan den larunbat gauez Tolo-
sako Beotibar pilotalekuan
jaialdia eskaini zuten eskual-
deko hiru dantza taldeetako
arduradunen ahotik. Baikorre-
na da orokorrena. Batzuen ka-
suan, gogorrena zehatzena, eta
besteenean aberasgarria hori
ere. «Eszenatoki gainera igo-
tzen diren bakoitzean ikasi egi-
ten dute dantzariek. Batzuk
ohituago daude besteak baino,
baina guztiei egiten die mese-
de». Gu, horrekin geratzen ga-
ra. Hala izatekotan, merezi izan
zuelako mila eta berrehun
ikusletik gora bildu zituen
ikuskizun berezi hura babes-
tea. Horrexegatik bakarrik ba-
da ere. Tolosako Udaberri dan-
tza taldeko arduradun Juanjo
Ruizen, Villabonako Oinkariko
Eneko Arteagaren eta Ibarrako
Alurr-eko Elixabete Nosella-
sen hitzak dira honakoak.
Lehenik eta behin, eta ardu-
radun gisa, zer balorazio egi-
ten duzue  jaialdiaz?
Juanjo Ruiz: Gu oso pozik ge-
ratu gara; jende asko joan zen,
eta oso gustura egon ziren.
Udaberrikoentzat, oso espe-
rientzia aberasgarria izan da,
bertan aritu ziren dantzari
gehienak oso gazteak direlako,
eta haientzat lehen emanaldi
garrantzitsua izan zelako.
Eneko Arteaga: Orokorrean
gustura geratu gara. Taldeko
arduradun gisa Oinkarikoek
egindako akatsak aipatzea da-
gokit eta datozen emanaldieta-
rako zuzendu egin behar ditu-
gu.Lanean jarraitu behar dugu
aurrerantzean, non hobetu ba-
dagoelako. Orohar, hiru talde-
ek lan txukuna egin zuten.
Eli Nosellas: Alurr-eko dantza-
riak oso gustura geratu dira:
giro atsegina zegoela, eta ema-
naldia ez zitzaien luze egin.Tal-
deko arduradunontzat, hori da
garrantzitsuena. Haientzat es-
perientzia baikorra dela ere
esango nuke, eszenatoki gai-
nera igotzen direnero ikasi egi-
ten dutelako; batzuk ohituago
daude besteak baino, baina
guztiei egiten die mesede.
Izan ere, emanaldiek aurrera

Ikusmina piztuko zuelakoan ziren antolatzaileak aldez aurretik. Hala ere, ez zuten
espero ordu erdi lehenago halako jende uholdea ikustea; pozik dira egindakoaz

JJUUAANNJJOO  RRUUIIZZ,,  EELLII  NNOOSSEELLLLAASS  EETTAA  EENNEEKKOO  AARRTTEEAAGGAA�UDABERRI, ALURR ETA OINKARIKO ARDURADUNAK

rien arteko elkarlana ere hobe-
tu dugu, denen artean konpe-
netrazio handiagoa dagoelako
orain. Horrek guztiak mesede
egiten du, eta segurtasun han-
diagoarekin jo dute. Egia esan,
beldur handia zuten soinuaga-
tik, frontoi batean, hainbeste
musikariren jarduna kontrola-
tzea lan nekeza zelako, baina
azken emaitza gustatu zaie.
Beste behin, borondateko eta
kalitateko lana egiten duten
Alurr-eko musikariekiko esker
hitzak baino ez ditugu.
Ez al zaizue iruditzen datozen
urteei begira erronka zaila ja-
rri duzuela?
E. N.: Egia esan behar bada
bagenuen beldurra ikus-en-
tzuleek dantza talde bakoitza-
ren arteko ezberdintasunak
ikusiko ez ote zituzten, baina ez
da hala izan. Tradizionala,
erritmo handiko dantzak...guz-
tiak bereiztu dituzte ikusleek;
batzuei tradizionala gustatu
zaie gehien, besteei koreogra-
fiak. Denentzako moduko ikus-
kizuna izan da alde horretatik,
eta izan duen harrera ikusita,
tamalgarria litzateke emanal-
dia bere horretan uztea. Kalita-
tea badago hiru dantza taldee-
tan, joan den larunbateko ema-
naldia baino maila handiagoko
ikuskizunak prestatzeko.
J. R.: Egia da oso maila altua ja-
rri dugula aurten, eta datorren
urterako zaila izango da maila
hori gailentzea, baina ez dut
uste ezinezkoa denik.
Datozen urteetan jaialdiare-
kin jarraitzeko asmoa duzue-
la esan nahi du horrek?
J. R.: Nork daki zer gertatuko
den hurrengo urtean! Hala ere,
ez dut uste hain zaila denik
jaialdia urtez urte mantentzea;
aberasgarria izango litzateke.
E. A.: Gainera, modu horretara
errazagoa da dantza talde ba-
koitzak bere emanaldia presta-
tzea, ordu eta erdi hori hiru
dantza taldeen artean betetzen
delako. Ordu eta erdiko saioa
beharrean ordu erdikoa pres-
tatzen du bakoitzak, eta kalita-
te aldetik irabazi egiten du
ikuskizunak. Ikus-entzuleen-
tzat ere hobea da: kalitate han-
diagoko dantzak eta koreogra-
fiak ikusteko aukera dutelako.
Antolatzaileek baizik ikusten
ez dituzten gabeziak-eta ego-
ten dira horrelako ekitaldie-
tan. Antzekorik izan al duzue?
J. R.: Babarrun Astearen harira
ekitaldi asko zeuden antolatu-
ta asteburu hartarako. Esatera-
ko, dantza jaialdiaren egun be-
rean, goizean, pilota partiduak
zeuden Beotibarren, eta horre-
gatik ezin izan genuen munta-
keta lanetan eguerdia aurretik
hasi, eta ozta-ozta eman zien
bukatzeko denbora. Udal ar-
duradunekin otsailerako ze-
haztua genuen ekitaldi eguna,
eta esan genien ez zigula guz-

egiteko indarra ematen diete
dantzariei. Musikariei ere bai,
noski. Horrekin lotuta egon
daiteke dantza jaialdiaren
emaitza baikorrena?
E.A.: Oinkarin, adibidez, bi al-
diz gehiago motibatu ditu dan-
tzariak jaialdiak, eta lanean ja-
rraitzeko gogoa piztu die. Fine-
an horixe da: motibazioa
indartzeko asko balio dute
emanaldiek.
J. R.: Niretzat gisa honetako
emanaldi bat antolatzea posi-
ble dela erakustea izan da bai-
korrena. Udaberrik, oraintxe
bertan, ezingo luke horrelako
jaialdi handi bat antolatu la-
guntzarik gabe.
E. N.: Urtean zehar lan handia
egiten dute dantzariek koreo-
grafiak ikasteko, eta emanal-
diak ateratzen ez badira, zen-
tzua galtzen dute entseguek,
prestatutakoa ez dagoelako
erakusterik. Behin ikuskizun
bat prestatzen hasita, gogo-
tsuago ekiten diote dantzariek
lanari, eta entseguetan urduri-
tasuna nabaritzen hasten da.
Dantza taldeen arteko elkar-
lana posible dela erakutsi
nahi izan duzue. Helburua lor-
tuta geratu da?
E. A.: Nik uste dut baietz, jen-
deak ulertu duela jaialdiaren
helburua zein zen.
J. R.: Ulertu egin du, eta gusta-
tu egin zaio, gainera.
Zergatik? Zer irudikatu die-
zue berezko nortasuna duten

taldeek egiten duten lana ez-
berdina, baina, era berean,
uztartzeko modukoa dela uler
dezaten?
E. A.: Udaberri, Oinkari eta
Alurr estilo ezberdineko hiru
dantza talde dira, eta estilo ez-
berdin horiek irudikatuta ge-
ratu ziren. Beharbada Oinkarik
eta Alurr-ek izan dezakete an-
tzekotasunik handiena hirure-
tatik; ezberdintasuna nabaria
da, hala ere.
J. R.: Azken finean progresio
modukoa nabaritu zen taula
gainean. Udaberri, Oinkari eta
Alurr elkarren segidan. Tradi-
zional hutsetik egunerokotasu-
nera... Euskal dantzak izan
duen bilakaera erakutsi ge-
nuen, eta jendeak bereiztu zi-
tuen. Jakina baietz.
E. N.: Estilo ezberdinak bereiz-
teko gai izan ziren, baina ez
hori bakarrik.Emanaldia amai-
tzean hauxe galdetu nien ba-
tzuei: ‘Zer gustatu zaizue ge-
hien?’ Estilo hain ezberdineko
hiru talde elkarlanean aritzea
eta hain ikuskizun polita es-
kaintzeko gai izatea izan zela
pozgarriena erantzun zidaten.
Bada hori orokorra dela uste
dut, bi orduz dantzak ikusten
egoteko gustura egon behar
duelako jendeak.
Dantzariek bezala, lan ga-
rrantzitsua egin zuten musi-
kariek ere zuzeneko emanal-
dian. Haien lana epaitzen ez
gara hasiko, baina, haiek

egindakoa aipatzea badago-
kigu, nolabait...
J. R.: Udaberriko txarangako
kide gehienak elkartu ziren az-
keneko aldia ez dut gogoan;as-
paldi izan zen, pentsa! Larun-
batean talde polita elkartu zen,
eta eskertzekoa da hori. Txa-
rangako kide gehienak Tolo-
saldekoak dira, baina emanal-
dirako kanpoko bi dultzainari-
ren laguntza ere izan zuten.
Seinale da musikariek ere be-
rebiziko garrantzia eman dio-
tela ikuskizun honi, eta horrek
asko pozten gaitu.
E. A.: Haiek egindako lanare-
kin oso gustura gaude;oso txu-
kun aritu zirela uste dugu.
Emanaldi egunean asko goza-
tu zutela esan didate, eta ho-
rrek poztu nau gehien. Horrek,
eta eszenatokira igo aurretik
musikariak eta dantzariak,
guztiak talde bereko partaide
garela ikusteak. Ez da lan ma-
kala taula gainean hamahiru
musikari elkartzea, eta Oinka-
riko dantzariok zorte handia
dugu alde horretatik. Guztiek
ere prestutasun handia izan
dute ikuskizunarekiko. Eske-
rrak eman behar dizkiegu.
E. N.: Oso gustura geratu dira
taldeko musikariak ere, eta ni
asko pozten nau horrek. Talde
gisa gehiago entseatzeko au-
kera izan dute emanaldi hone-
tarako, eta haien artean hartu-
eman handiagoa izan dute, no-
labait. Dantzarien eta musika-

Ezkerretik hasita, Juanjo Ruiz, Eli Nosellas eta Eneko Arteaga. I.ETXEBESTE



tia behar bezala atontzeko as-
tia emango. Ezin da hain den-
bora gutxiko tartearekin saio
bat prestatzen hasi. Azkenean
nahiko ondo joan zen dena,
baina udal ordezkariek aintzat
hartu beharko lituzkete antola-
keta akatsak hurrengorako.
E. A.: Ekitaldi bat antolatzean
diru laguntza ematearekin aski
dela uste dute, baina inplikazio
handiagoa izan behar lukete,
antolaketa lanak gainean ego-
tea ere eskatzen duelako.
E. N.: Orokorrean, udal ardura-
dunak gehiago bustitzen has-
ten ez badira ezingo dugu he-
rrietako kultur taldeek aurrera
egin. Kultura esparru zabala
da, eta haien ardura ez da mu-
gatzen ekitaldiak diruz lagun-
tzera. Ez luke hala behar,
behintzat. Herriko taldeak bul-
tzatu behar dituzte, haientzako
emanaldiak-eta prestatu; nik
uste dut udal ordezkarien lana
dela hori, hein handi batean.
Babes falta somatu duzue, be-
raz, Udalaren aldetik? 
J. R.: Ez da babes kontua. Oso
gustuko dugulako antolatu
dugu dantza jaialdia hiru tal-
deen artean, eta baita musu-
truk lana egiten ohituta gaude-
lako ere. Izan ere, itzaletik, lana
egiten duen jende mordoa du-
gu, eta jende horren babesa
izango ez bagenu ez litzateke
posible izango ikuskizuna es-
kaintzea. Hala ere, garbi izan
behar dugu Udalaren aldetik
jaso dugun diru kopuru hori
izango ez bagenu ere ezin izan-
go genukeela jaialdia egin.
E. A.: Erakundeetatik datorren
dirua beharrezkoa da, baina
horretara mugatu beharrean,
antolatzen diren ekitaldietan
kultur ordezkariek inplikazio
handiagoa izan beharko lukete.
E. N.: Modu horretara hobeto
joango lirateke gauzak. Zehaz-
ki, joan den asteko jaialdian
udal arduradunak antolaketa
lanetan ibili izan balira, Tolosa,
Villabona eta Ibarrako dantza
taldeetako kideak aspaldi eta
ilusio handiarekin prestatzen
hasi ziren saio batzuk ez lirate-
ke gaizki aterako; ez, behintzat,
hasieran hitzartutakoaren ara-
bera, azken orduko probak ga-
raiz hasi izan balira.

Zuen txaloak, norentzat?
E. N.: Batetik edo bestetik, ge-
hiago edo gutxiago, jaialdi au-
rreko, eguneko eta ondorengo
egunetan alboan izan ditugu-
nentzat: jantziak, materialeak,
orrazkerak, muntaketa... ikus-
kizunaren atzean lan handia
eta askotarikoa dagoelako. Es-
kerrak eman behar dizkiegu
guztiei.Eta, jakina,dantza jaial-
dian aurkezle aritu ziren bi la-
gunei ere, berdin.
Jende mordoa bildu zen dan-
tza jaialdira. Espero al zenu-
ten halako erantzunik?
J. R.: Egia esan espero genuen
frontoian jende dezente elkar-
tzea, baina harrituta geratu gi-
nen jende hura guztia itxaroten
zegoela ikustean. Oso pozga-
rria izan zen, eta, are pozga-
rriago gustura zeudela ikustea.
Eszenatoki gainetik nabaritu
egiten da gustura dauden edo
ez, eta dantzan ari zarenean in-
dar handia ematen du horrek.
E. A.: Berotasun handia naba-
ritu genuen, eta hori eskertze-
koa da. Zehazki, nik somatu
nuen herriko jende asko mugi-
tu zela Tolosara, eta hori berri-
kuntza izan da Oinkarirentzat.
Amaitzeko, zer helburu duzue
aurrerantzean?  
E. A.: Dantzarion bizitza oso
gogorra da. Izugarri entsega-
tzen dugu, eta askotan emanal-
di bakarra baino ez dugu iza-
ten urtean. Gure kasuan, ema-
naldi garrantzitsuena izan da
hau, gehienbat herritik kanpo
zelako. Kideak oso gustura
ikusten ditut, eta aurrerantze-
an kanpora irteten ahalegindu-
ko gara. Horixe izango da urte-
ko helburu nagusiena.
E. N.: Dantzariei ikuskizunak
eskaini behar zaizkie lanean
jarrai dezaten, eta horretan
saiatuko gara. Urtean emanal-
di kopuru bat lortzen badugu
ondo egingo dugu aurrera, eta
horretan ahalegindu beharko
dugu.
J. R.: Beharrezkoa da taldea
berriz ere sendotzea, eta ho-
rretan ari gara. Bienbitartean,
emanaldiak irteten badira, as-
koz hobeto. Bestalde, datorren
urterako 50. urteurreneko eki-
taldiak prestatu beharko ditu-
gu. Ez dugu lan gutxi izango.

Modes Iraola. Munduko tiro
azpitxapelduan. Zizurkildarra.
Arantxi del Rio. Pista
txirrindulari ohia. Tolosarra.
Xabat Otxotorena. Urteko
euskal txirrindulari afizionatu
onena.
Iñaki Juanikorena.
Txirrindulari ohia eta
selekzionatzailea.
Pello Ruiz Cabestany.
Txirrindulari profesional ohia.
Jesus Aranzabal.
Txirrindulari profesional ohia.
Mikel Astarloza. Txirrindulari
profesionala (AG2R).
Ruben Gorospe. Txirrindulari
ohia eta Euskadi-Euskalteleko
zuzendaria.
Iker Camaño. Tourreko lehen
euskalduna (Euskadi-
Euskaltel).

TTxxaappeellaakk  eettaa  
mmaaiilllloottaakk

JOXEMI SAIZAR

Dantzariaren agurrarekin
hasi eta bertsolarien
agurrarekin bukatu zen

ekitaldia. Tartean afaria,
Xapreren trikitixa, loreak eta
oroitarriak. Dena aurtengo
Tourreko lehen euskalduna 
—Iker Camaño santurtziarra—
eta este zortzi kirolari omentze-
ko. Urkamendi elkartearen ur-
teroko ohiturari jarraituz.

Sebastian Lizasoren ahots
gorgarriak bota zituen orain-
goan ere arrazoi potoloenak,
puruari berak bakarrik dakien
bezala eusten zion bitartean.
Gorosperi talde gidari lanetan
bere mutilak koberturarik
gabe ez uzteko esan zion. Mo-
des Iraolaz ondo aritu zen, ba-
daezpada, tiroka hasiko ote zi-
tzaion beldur. Arantxi del Riok
pista utzi arren, bere pista ez
duela galdu nahi esan zion.
Aranzabali beheko sua baino
zaharragoa izan arren, itzali
gabe dagoela. Juanikorenari
dudako txirrindulariekin feno-
menorik ez dakiela egiten.

Alaitz Sarasola gazteak Xa-
bat Otxotorena gazteari Herna-
niko parrandaren tentazioa
alde batera uzteko aholkatu
zion; Astarloza «txirrindulari
modernoa» eta Cabestany
«gazte eternoa» izendatu zi-
tuen —udazken honetan Arala-
rren, Pagomarin, jada eskiatu
duela aurreratu zion HITZAri—.

Millan Telleriak «gazteen is-
pilu» dela esan zion Aranzaba-
li. Zalantzazko zakurrak saltzea
eta onenak gordetzea leporatu
zion Modesen senarrari. Ca-
mañori bidea ikasi eta hurren-
goan ere etortzeko esan zion.

Marino Lejarretarentzat ere
izan zen aipamenik. Etxean be-

ZZIIZZUURRKKIILL�KIROLA

Iker Camaño Tourreko lehen euskalduna eta beste zortzi 
kirolari omendu zituen herenegun Urkamendi elkarteak

Gorospe, Camaño eta Astarloza tartaren aurrean. J.SAIZAR

zala zebilen. Izan ere bost urte-
tan (1986-90) omendu dute Zi-
zurkilen, Tourreko lehen eus-
kaldun gisa.

Erabat ulertuko ez zituen 36
bertsoak banan bana txalotu
zituen txirrindulari santurtzia-
rrak. Banatu zituzten egutegie-
tako argazkian La Mongie-ko
igoeran zuen aurpegia baino
hobea zuen hala ere.

Arrai zopa, legatza eta solo-
milloa jan, tarta moztu eta petit
choux hartu bitartean, Cama-
ñoren gurasoak pozik agertu
ziren, semearekin eta omenal-
diarekin. Modesen semeak,
ehiza eta txirrindularitza alde
batera utzita, Ikaztegietan or-
denagailu partya hasteko zain
zituen lagunengana joan nahi
zuen lehenbailehen.

Bukaeran, Iraola zegoen be-
reziki gustura «herritarrek he-
rrian» egin ziotelako omenal-
dia. Del Rio pozik «jaso dudan
lehen omenaldiarekin». Cama-
ñok Urkamendiren berri ba-
zuela eta Tourra bukatu bezain
laster gonbidatu zutela aitortu
zuen. «Nork esango zidan uz-
tailaren hasieran? Orain kon-

tzentratuta gaude, prestatzen.
Gorosperekin joan behar dut.
Ea datorren urtean itzultzen
naizen», adierazi zion HITZAri.

Txirrindulariak gustura, bai-
ta 100 afaldarrak ere.�



Karlos Linazasoro, liburu berria eskuetan duela. J.C. RUIZ/ARGAZKI PRESS

DDeekkaallooggookkoo  bboossggaarrrreenn  llaannaa  
TOLOSA�‘Glosolaliak eta beste’ titulua jarri dio Karlos Linazasorok bere azken

liburuari; bertan, «umore asko» dagoela azaldu du idazle tolosarrak

OLAIA ESKITXABEL

L iburu berri bat idatzi be-
rri du Karlos Linazaso-
rok: Glosolaliak eta beste.

Alberdania etxeak argitaratu
du lana; argitaletxe berarekin
kaleratutako zazpigarren el-
karlana da.

Tituluan bertan, inkomuni-
kazioaren aipamena egiten du
Linazasorok: Glosolalia «estasi
erlijiosoetara iristen diren per-
tsonek erabiltzen duten hiz-
kuntza ulertezina» da idazlea-
rentzat. Bere ustez, «inkomuni-
kazio modu bat da, inork
ulertzen ez duelako».

AAGGEENNDDAA�

DEIALDIAK

Alegia. Gaztain jatea
Jubilatu Elkartean
bazkideentzat 19:00etan.
Ikaztegieta. Hamaika
koloretan dantzan antzerkia.
17:00etan, gimnasioan.
Ibarra. Diapositiba
emanaldia bihar 20:00etan
parrokiko lokalean. Bost
gaztek udan Calcuta,
Bombay eta Santa Rosako
bizitakoak.
Ibarra. Merkatu Txikirako
material bilketa 17:00etatik
20:00etara Parrokiako
lokaletan. Denda, enpresa
eta partikularrei arropa,
liburuak edo edozein gauza
emateko deia egiten zaie.
Larraul. Kultur Astea:
11:00: Eskulan lehiaketa;
16:30: Pilota partidak;
18:00:Talo eta gaztain-jatea. 
Tolosa. Liburu Azoka, San
Frantziskon. Azken eguna.
Tolosa. Herriko musika
taldeen Santa Zezilia
kontzertua. Leidor zineman
12:00etan.
Tolosa. Bihar 20:00etan
Kultur Etxean egingo den
bilerara eskualdeko
erakunde, gizarte talde eta
herritarrei deia egiten die
AHT Gelditu! Elkarlanak.
Tolosa. Tornoaren
mekanizatua, pertsonen
errekurtso kudeaketa eta
Windows ikastaroetan
plazak daude. Doan dira,
Hobetuz-eko diru laguntza
dutelako. Astelehenetik
ostegunera 18:00etatik
21:00etara. Izen-ematea
LHIn (943 54 11 47).
Villabona. Mikel Zalakainen
heriotzaren XIV. urtemuga.
Subijanan 11:30ean elkartu,
12:00etan omenaldia
Belabietan eta bazkaria
14:00etan. 

HITZALDIAK

Berastegi. Guraso Elkarteak
bigarren saioa antolatu du
bihar 21:00etatik 22:30era.
Jose Francisco Amiamak
eskainiko du saioa.
Orendain. 50 altxaldi, 50
galdera hitzaldia Eltxo
elkartean. Meza amaitzean. 

ZINEMA

Tolosa. Di que sí. Leidor
zineman 17:00, 19:30 eta
22:30. 
Villabona. Sin Chan,
erreskate operazioa filma.
Gurea zineman. 17:00etan.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1144 hotzena 1111 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra, Irura,
Larraul, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

URTE ASKOAN
Maria Jesus Urtaza (Amezketa/Hernani).

Gaur 44 urte. Zorionak senarra, alabak eta etxekoen partetik.

ZZOORRIIOONN  AAGGUURRRRAAKK�

Liburuan, umorearen alda-
rrikapena egiten dela ere aipa-
tu zuen aste honetan izandako
liburuaren aurkezpenean:
«Euskal literaturan umore gu-
txi dago, hori konstatazio bat
da; liburu honetan, berriz,
umore asko dago, eta euskal li-
teraturan umorista bakarrene-
takoa ni naiz».

Umore beltza duen liburu
gisa definitu zuen Mujika Irao-
lak, Alberdania etxeko editore-
ak; bere ustez, «irribarrez ira-
kurtzen da liburua, noiz edo
noiz irribarrea izoztu egiten
zaizu».

Zer gerta ere ipuin bilduma-

rekin hasi eta Ez balego beste
mundurik, Ipuin errotikoak eta
Itoko dira berriak lanen ildo
berean kokatzen da kaleratu
berri duen ipuin bilduma be-
rria. Linazasorok agindutako
dekalogoaren bosgarren lana
da, beraz: «Aspaldi esan nuen
dekalogoa bat osatuko nuela
eta beste bostak egiteko as-
moa dut. Hori seguru. Aurreko
horien ildo beretsuan koka-
tzen dut azken lana.Akaso gor-
dinagoa da, baina ez nuke ziur
esaten jakingo, beste lanak
ahaztuta dauzkat eta». Aipatu-
tako gordintasun hori liburuan
jorratzen den gai nagusiarekin
erlazionatzen du idazleak, ko-

munikazio ezintasunarekin,
alegia. Zentzu horretan, gaur
munduan ditugun arazo ga-
rrantzitsu horiek gizakiok ha-
rremanak sortzeko ditugun
zailtasunagatik sortzen direla
azaldu zuen.

Istorioak ez ditu modu orto-
doxoan kontatzen; bilduman
ipuin luzeak, ia nobela bat osa-
tzen duten ipuin hiperlaburrak,
antzerki egiturako kontakizuna
eta beste hainbat eratakoak
jaso ditu. Bere ustez, «kontaera
berak egiten du istorioa»; gau-
zak horrela, «betiko obsesio-
ak» kontatzeko erregistro ez-
berdinak erabili dituela azaldu
du.



HELBURU BERRIAK BIDEAN
Bigarren sektoreak Tolosaldeko ekonomiaren garapenean pisu handia duen heinean, 

bere garapena bermatuko duten proiektu berriak abian dira

HITZA

tolosaldeko eta leitzaldeko 

INDUSTRIARI BULTZADA EMANEZ

Industriak gogor jo izan du To-
losaldean bere historian zehar.
Betidanik sektore indartsuena
izan da eskualdeko ekonomia-
rako eta garai batean Gipuzko-
ako zonalde aberatsena izatera
heldu zen. Egun egoera zedo-
zer aldatu den arren, ekono-
miaren zati handia hartzen du
bere gain. Tolosaldea Garatzen
industriaren garapenaren alde
lan egiten duen agentzia da.
Agentzia sustapen ekonomiko-
an eragina izaten saiatzen da,
beti ere epe luzera. «Horretara-
ko, industriaren parte diren en-
presek dituzten arazoen berri
jasotzen dugu eta hauei irten-
bide bat ematen saiatzen gara,
egungo merkatura egokituz»,
azaldu du Bernardo Goikoe-
txea Tolosaldea Garatzenen
gerenteak.

Zentzu honetan hainbat egi-
tasmo bultzatu du Tolosaldea
Garatzenek, Apattaerrekako
proiektua edota sektoreak es-
katzen duen hezkuntza beha-
rrari erantzuna, besteak beste.
Azken hau, hezkuntza profe-
sionaleko zentruetan lortzen
da, bai Tolosaldeko Lanbide
Hezkuntzako Institutua, baita

Tolosaldea Garatzen agentziak industriaren garapenen alde egiten du lan, enpresen beharrei 
erantzun bat emanez eta teknologia eta merkatu berrietara egokituz

Tolosaldea Garatzen agentziak San Esteban auzoan ditu bere bulegoak. JOXEMI SAIZAR

Tolosako Paper Eskolan ere.Ai-
patu lehenengoak eskaintzen
dituen ikastaroen artean 
—erdi mailakoak, zein goi mai-
lakoak— daude elektrizitatea
eta elektronika, mekanikazko
ekoizpena, galdaragintza eta
soldatzea, administrazio eta fi-
nantzak, eraikuntza manteni-
mendua, mekanizatu bidezko
ekoizpena, automatismoa eta
eraikuntza metalikoak. Biga-
rrenen, halaber, erdi eta goi
mailako zikloak eskaintzen di-
tuzte. Laborategia, analisia eta
kontrola, papera eta pasta pro-
zesuaren industria, prozesu ki-
mikoko industria dira, besteak
beste, eskola honek dituen
ikastaroak.

Berrogeita hamar langiletik
gorako enpresen %80ek jada
Kalitatezko egiaztagiria dute.
Tolosaldea Garatzenek hau
guztia egi bilakatzeko bidean
laguntzen ditu eskualdeko en-
presak. Horregatik, pozik azal-
tzen da Goikoetxea, baina be-
raien lana «iraunkorra eta etor-
kizunari begira» izan behar
duela azpimarratu du.

Ezinbestekoa da, ildo bere-
an, ekimen berrietara irekitzea

II tolosaldeko eta leitzaldeko hitza

Bernardo Goikoetxea, Tolosaldea Garatzen agentzian. JOXEMI SAIZAR

SSEEKKTTOORREEEENN  BBAANNAAKKEETTAA�
Sektorea Langileak Ehunekoa

Industria:
Papera lantegiak 1.621
Papera makineria 971
Galdaragintza 593
Mekanizatuak eta osagarriak 1.227
Elikadura industria 275
Manufakturazko beste industria 339
Motorrezko autoen konponketak 389
Arte grafikoak, kimikoak, harrobi 1.229
GUZTIRA 6.644 35
Zerbitzuak:
Osasuna eta Giza Zerbitzuak 910
Hezkuntza 859
Bankuak eta aurrezki kutxak 408
Administrazio publikoa 545
Enpreseei zuzenduriko zerbitzuak 816
Garraioak eta komunikazioak 824
Garraio materiala 296
Materiala elektrikoa 314
Beste zerbitzuak 1.514
GUZTIRA 6.486 34
Ostalaritza eta merkataritza 3.104 16
Eraikuntza 1.920 10
Nekazaritza 458 2
Energia ekoizpena  210 1
GUZTIRA 18.822 100

eta merkatu eta teknologia be-
rrietara moldatzea. Tolosaldea
Garatzenen bitartez ehun eta
berrogeita hamar lanpostu es-
kaera kudeatu dira eta bere
ikerketa lanen ondorioetariko
batean lanpostu ezberdineta-
rako teknikari gaituen beharra
somatu du.Hori gaitzesteko eta
industriak behar duen bultza-
da emateko lanean dirau en-
presak, beraz.

Enpresak sortzen

Era berean, Tolosaldea Gara-
tzenek enpresen sormenerako
informazio eta arreta zerbitzua
eskaintzen du. Banakako ahol-
kularitza honek proiektu berri
batean murgildu nahi duenari
behar duen informazioa es-
kaintzen dio, bideragarritasun
ikerketak eginez edota ideia
horren balioztatzea eginez,
adibidez.

Zerbitzu honi esker, azken
urteetan hogeita bost enpresa
txiki sortu dira, bataz besteko,
Tolosaldean. Gainera, eta bere
zerbitzu guztiak bateratuz,
hauetariko asko Apattaerreka-
ko industriagune berrian fin-
katuko dira proiektuaren obra
guztiak amaitzen direnean.
«Urtero sortzen diren enpre-
sen kopurua mantenduz doa
urtetik urtera, eta horrek oso
eragin baikorra du gure es-
kualdeko ekonomiari begira»,
azpimarratu du Bernardo Goi-
koetxeak.



PPAATTXXII  EEZZKKIIAAGGAA�APATTAERREKA INDUSTRIALDEKO KUDEATZAILEA

Gero eta hurbilagoa da Tolo-
saldean eskualde izaera izan-
go duen lehen industrialdea
eskura izatea. Egitasmo hau
Tolosaldeko Apattaerreka In-
dustria eta Lurra, S.A. enpresa-
ren (TAILSA) bitartez kudea-
tzen da. Eskualde mailan egi-
ten den egitasmoa publikoa da
hau. Bi mila milioi euroko in-
bertsioa egin da proiektu hau
aurrera atera ahal izateko. Ur-
banizazio lanak hasi dira dago-
eneko eta bi urte barru jarriko
da martxan. Patxi Ezkiaga tolo-
sarra da bere kudeatzailea. Be-
raien lanaren garrantziaz eta

«ESKUALDEKOAK DIRA ESKAERA
EGIN DUTEN ENPRESA GEHIENAK»

Patxi Ezkiaga Apattaerrekako proiektua izango denaren maketaren aurrean bere bulegoan. NOELIA LATABURU

Apattaerreka industrialdeak
ekarriko dituen onuren ingu-
ruan jardun du.
Zer helburu lortu nahi duzue
egitasmo honekin?
Helburu nagusia eskualdeko
garapen ekonomikoa lortzea
da. Hemen finkaturik dauden
enpresei lurra kudeatua eskai-
ni ahal izatea eta entrenpresa-
ren etorkizuna bermatzea, hau
da, enpresa hauei lurra eskai-
ni, aldi berean proiektu berriak
bermatuz.
Zer aukera eskaintzen dizkio-
zue enpreseei?
Gurera etorriko diren enpre-

sen artean bi eskaintza mota
dira nagusi. Batetik, urbaniza-
turiko lur zoroa eta, bestetik,
jadanik guk geuk eraiki ditu-
gun pabilio modularrak. Lehe-
nengoa bi mila metro karratu
baino gehiagoko pabiloiak be-
har dituztenentzat  pentsatua
dago eta bigarrena, berriz, hi-
rurehun eta berrogeita hamar
eta zortzirehun metro karratu
bitartekoentzakoak izango
dira.
Arrakastarik izan al du
proiektuak enpresen artean?
Bai, pentsa, partzelen %75 ja-
danik saldu dugu. Eskaera

tolosaldeko eta leitzaldeko hitza
IGANDEA, 2004ko azaroaren 28a IIIINDUSTRIA�Apattaerreka

gehien, gainera, Tolosaldeko
enpresek egin dute; handitze-
ko beharra izan dutenak zein
beraien lekutik ateratzera be-
hartuak izan direnak.
Zer baldintza bete behar dute
enpresek industrialdean par-
te hartu ahal izateko?
Egia esan, eskaintzen ditugun
pabilioien eskaera oso altua
da. Hogeita hamar modulu di-
tugu eta hirurogei enpresa
daude tartean. Eraikuntzaren
ehuneko hirurogeia gainditua
dagoenean —hau da, datorren
maiatza— prozesu bat emango
dugu eta modulu horiek enpre-
seei emango zaizkie. Baina au-
rrez aukeraketa pasa beharko
dute. Haiek txostenak aurkez-
ten dizkigute eta guk iripide
nagusi batzuen arabera har-
tzen dugu erabakia: beraien in-
bertsioa, zenbat lanpostu berri
sortuko dituzten eta erabiltzen
duten teknologia.
Zer onura ekarriko du Apatta-
erreka industrialdeak eskual-
dera?
Gure aburuz, Apattaerrekak
ekarriko dituen onurak asko
eta, gainera, garrantzitsuak
izango dira. Tolosaldeko in-
dustria finkatuko du batetik;
enpresak teknologia berrieta-
ra egokituko ditu bestetik; lan-
postu gehiago sortzeko aukera
emango du baita ere, %20aren
inguru. Promozio publikoa den
heinean, lurzoruaren prezioa
kontrolatu ahal izango da;
orain arteko lurzoroak kudea-
tu gabe zeuden. Gure egitas-
moari eske, kudeaketa hori
martxan jarri da. Ikus daiteke-
en bezala, oso onuragarria
izango da Apattaerreka.
Zeintzuk dira proiektua au-
rrera eraman duten talde era-
gileak?
Eusko Jaurlaritza, Diputazioa
eta eskualdeko hogei udal. Hu-
rrenez hurren, %51, %24,5 eta
%24.5 jarri dute hirurek. Honi

IINNBBEERRTTSSIIOOAA�

Herria Ehunekoa

Abaltzisketa 0,23
Aduna 1,00
Anoeta 1,00
Irura 0,45
Albiztur 1,00
Alegia 1,99
Alkiza 0,50
Altzo 0,45
Asteasu 1,49
Berrobi 0,08
Gaztelu 0,75
Hernialde 0,90
Ibarra 40,58
Ikaztegieta 0,90
Larraul 0,75
Orendain 0,65
Tolosa 39,84
Zizurkil 2,49
Villabona 4,45
*Eusko Jaurlaritzak %51, Diputazioak
% 24,5 eta udalek %24,5

esker egun, Larramendi auzo-
an dauden Voith, Gorostidi edo
Tolosa Urtzagintza, besteak
beste, Apattaerrekara pasatu-
ko dira edota bere enpresa
handitu behar dutenak. E.D.S.
ingenieritza, Delta edo Hobeki
dira adibideetariko batzuk.
Gainera, lehenengo aldiz es-
kualdeko udalek bere herrian
bertan egingo ez den proiektu
baterako inbertsioa egin dute.
Eskualde izpiritua gailendu da
norbanakoarenaren gainetik.
Udalek horrela erabakitzen di-
tuzte, halaber, udalerri mailako
hainbat eta hainbat zergaren
banaketa, hala nola beste
proiektu eta jarduera eremu
batzuetan ere elkarrekin lan
egiteko beharko diren oinarri
eta arauak.
Egitasmo berriren bat al dago
Apattaerrekan etorkizunari
begira?.
Jarritako kapitala berriz inber-
titzerik egongo litzateke, bi
mila milioi euro beste eremuak
jorratzeko erabiliz, hau da,
beste jardueretara zuzenduz.
Dena den, eskualde ikuspegi
hori ezinbestekoa izango da
beti ere Apattaerreka indus-
triagunearen egitasmoa aurre-
ra atera ahal izateko.

Bi urte barru jarriko da martxan Apattaerreka; 
industriaguneko partzelen %75 jada salduta dago



GUTUNAK TOLOSATIK

Aurki bere laurogeita bosga-
rren urteurrena ospatuko du
SAM enpresak. 1919. urteko
abenduaren 22an ireki zituen
ateak lehen aldiz eta ordutik
etenik gabe aritu da lanean,es-
kualdeko industriaren une
gazi eta gozoetan. Bietan ere
bera tinko mantendu da eta
bere filosofiarekin bat egin du
beti ere. «Guk argi izan dugu
beti gure filosofiari tinko eutsi
behar geniola», azaldu du Die-
go Sanchez, SAM enpresako
administrazio zuzendaria de-
nak.

1995. urteko abenduaren
28an, berriz, kokapena aldatu

Egun, SAM enpresak, eskualdeko industria zaharrenetarikoa izaki, 
gutunen ekoizpen lana burutzen du Usabal auzoko industrialgunean 

SAM enpresa Usabal poligonoan dago kokatuta 1995. urtetik hona, aurreko erainkuntza bota zutenetik. NOELIA LATABURU

zuen, izpiritua bere horretan
mantendu bazuen ere. Era ho-
netan, Usabal auzoko 11 zen-
bakian finkatu zen, eta gaur
egun ere hemen jarraitzen du.
Eszenatoki berria eraiki zen,
beraz, baina aktore berberak
mantendu zituen enpresak.

Tolosaldea Gipuzkoako in-
dustriagunerik garrantzitsue-
netarikoa izan da urteetan ze-
har eta SAM lantegikoak gutu-
nen sektorean lehendarrak
izatera heldu ziren. Baina ez zi-
ren gutunak bere ekoizpen itu-
rri bakarra. Izan ere, hauekin
batera, kontabilitate liburuak,
koadernoak eta kalko paperak

egiten zituen enpresak, baina
pixkanaka pixkanaka bere es-
kaintza murrizten joan zen. Ho-
rrela, egun duen egoerara iritsi
dira, gutunen alorrera muga-
tzen dena, hain zuzen ere. «Le-
hen gure ekoizpena handiagoa
bazen ere, merkatura egoki-
tzen joan gara eta azkenean
gutunak egitera mugatu gara»,
azaldu du Diego Sanchezek.

Honekin batera, fabrikazio
modernoko solairu bat dauka,
punta puntako teknologiarekin
instalazioetan eta hondakinen
tratamendu ekologikoa erabil-
tzen duen makineriarekin.

Ehun eta sei dira egun SAM

IV tolosaldeko eta leitzaldeko hitza
IGANDEA, 2004ko azaroaren 28a INDUSTRIA�SAM enpresa

lantokiko langileak, bere jaio-
tzatik hona zenbaki hau alda-
korra izan den arren. Enpresa-
ren negozioaren zenbatekoa
hamabost milioi eurokoa da
eta helburua, datorren urteei
begira, kopuru hau mantendu
ahal izatea litzateke. Dena den,
Diego Sanchez SAM enpresa-
ren administrazio zuzendariak
azaldu duenez, «oso zaila da
hau mantentzea, gutunaren
sektoreak, nazioarte mailan
egoera zailean murgildurik di-
rau eta».Hala eta guztiz ere,en-
presaren egoera «egonkorra»
dela azpimarratu du Diego
Sanchezek. Pozik azaltzen dira
enpresak nazioarteko mailan
duen egoerarekin eta orain ar-
teko ekoizpenarekin izan duten
irabazia oso baikorra dela
esan du administrazio zuzen-
dariak.

Kalitatea eta euskara

Paper arloko SAM enpresak
kalitate sistemak betetzen ditu,
era berean. Zehazki, ISO
900:200 izenekoa, AENOR eta
Lan Arriskuen Prebentzioen
bermea duena da aipatu siste-
ma.

2002. urtetik hona, euskara-

ren erabileraren sustapenera-
ko egitasmoa ezarri dute SAM
enpresako langileen artean.
Plan honek harrera ona izan du
langileen artean eta hauek era
aktibo batean hartzen dute
parte lan munduan euskararen
normalizazio prozesuan,
EMUN kooperatibaren lagun-
tzarekin. SAM lantokiak, beraz,
eskua luzatzen die euren langi-
leei, gure hizkuntzaren erabile-
ra eta garapena euren lanpos-
tuan ere landu ahal izan deza-
ten. «Egitasmoaren emaitzekin
pozik gaude»,esan du Sanche-
zek.

Aurrera daraman egitasmo
honekin, Tolosaldeko beste
hainbat enpresak jarraitzen
duten gure hizkuntzaren alde-
ko normalizazio prozesuarekin
bat egiten dute SAM enpresak
eta bere langileek.

EUSKARA

Normalizazio
prozesurako egitasmoa
ezarri da, enpresako
langileek hizkuntza
landu dezaten

EKOIZPENA

Esparru ezberdinak
landu ostean, enpresak
gutunak egitera 
mugatu du azkenik 
bere ekoizpena

LEKUA

Eraikuntza zaharra
bota zutenetik Usabal
auzoko poligonoan
finkatu du bere egoitza
SAM enpresak

HHAAIINNBBAATT  DDAATTUU�

SAM enpresaren egitura
hobekiago ezagutzen
lagunduko duten zenbait datu
aipagarri dira hauexek:

Langileak. 106.
Batazbesteko irabaziak. 15
milioi euro.
Helbidea. Usabal industria
poligonoa 11.
Kalitate sistemak. ISO
900:200, AENOR eta Lan
Arriskuen Prebentzioen
bermearekin.
Administrazio zuzendaria.
Diego Sanchez.
Gerentea. Juan Mari Urain.


